
Nastavni predmet Osnove frizerstva i dijagnostike pruža temeljno razumijevanje osnovnih principa i vještina u 
frizerstvu, kao i metodologiju za pravilnu dijagnostiku stanja kose i kože. Ovaj predmet doprinosi odgoju i 
obrazovanju učenika tako što im omogućava da steknu sposobnost profesionalnog rada u frizerskom sektoru, 
pružajući im osnove za pružanje visokokvalitetnih usluga i rješavanje problema sa kosom i kožom glave. 

Nastavni predmet Osnove frizerstva i dijagnostike izučava se u prvom razredu srednje škole za zanimanje 
frizer/vlasuljar. 

Nastavni predmet pripada području stručnih zanimanja, te je usko povezan s ostalim nastavnim predmetima 
u okviru istog područja, kao što su Frizerski preparati, Hemija, Mehanički i hemijski frizerski procesi, Praktična 
nastava. Nastavni predmet je povezan s nastavnim predmetima iz drugih područja, kao što je ekologija. 

U nastavnom predmetu Osnove frizerstva i dijagnostike se učenje odvija interaktivno, kroz kombinaciju 
predavanja, radionica i demonstracija. Pristup je usmjeren na učenika, s naglaskom na njegovoj aktivnoj 
uključenosti. Motiviše se timski rad, razmjena iskustva i rješavanje problema u zajedničkom radu.  

Podučavanje nastavnog predmeta Osnove frizerstva i dijagnostike doprinosi ostvarivanju vizije, svrhe i ciljeva 
odgoja i obrazovanja tako što učenicima pruža sposobnost profesionalnog rada u frizerskom sektoru, razvija 
njihovu kreativnost, odgovornost, te sposobnost za timski rad. Učenici će steći znanja o historiji frizerske 
struke, frizerskom salonu kao radnom prostoru frizera, prostorijama unutar istog, pripadajućom opremom 
salona,  te o značaju profesionalnog razvoja i održavanju higijene. Takođe, učenici se upoznaju s anatomijom 
kose i kože glave, te s različitim frizerskim i dermatološkim problemima, što im omogućava da pruže adekvatne 
savjete i tretmane klijentima.  

Podučavanje nastavnog predmeta Osnove frizerstva i dijagnostike doprinosi razvoju ključnih kompetencija 
učenika, kao što su: problem-solving kompetencija, timska kompetencija, kreativnost i odgovornost. 

 

 

 

 

 

 

 

 

 

PK1 – Opis predmeta 

 Razumjeti evoluciju frizerskih tehnika i stilova kroz različite periode i kulture, prepoznajući uticaj 

historijskih događaja i društvenih promjena na trendove u friziranju, te će razumjeti ulogu i 

odgovornost srodnih zanimanja, poput stilista i kozmetičara, u kontekstu industrije ljepote. 

 Osposobiti se za rad u frizerskom salonu, razumijevajući njegovu organizaciju, opremu, zakonske 

regulative i higijenske standarde, te razvijajući vještine u izboru, upotrebi i održavanju opreme i 

primjeni higijenskih procedura. 

 Analizirati strukturu i funkciju kose i kože glave, uključujući uticaj različitih tretmana i proizvoda na njih, 

te će razumjeti povezanost zdravlja kose i kože. 

 Razvijati vještine za dijagnosticiranje stanja kose i kože, identifikujući probleme i procjenjujući kvalitet 
kose i njenu reakciju na različite tretmane. 

 

 

 

 

 

 

 

 

 

 

 

 

 

 

 

 

 

PK2 – Ciljevi učenja i podučavanja 

OBLAST A: Analiza, planiranje i organizacija rada 
OBLAST B: Operativni poslovi 

OBLAST C: Zaštita zdravlja i životne okoline 

Oblast A: Analiza, planiranje i organizacija rada 

U ovoj oblasti  učenici se upoznaju sa radnim prostorom frizera uključujući zakonske regulative koje 
frizerski salon treba ispunjavati. Učenik će se upoznati sa minimalnim tehničkim uvjetima u frizerskom 
salonu. Učenici uče da samostalno naprave plan frizerskog salona sa svim neophodnim pripadajućim 
prostorijama i opremom unutar istih. Uvodi učenike u svijet frizerske opreme, pokrivajući njihov izbor i 
pravilnu upotrebu. Razumjeti će kako pravilan izbor opreme može uticati na kvalitet frizerskih usluga. 
Ovo omogućava učenicima da postanu samostalniji u svom radu i da pruže kvalitetnije usluge klijentima.  

 

 

Oblast B: Operativni poslovi 

Ključni posao u okviru ove oblasti jeste dijagnostika stanja kose i kože, te u okviru nastavnog predmeta 
Osnove frizerstva i dijagnostike pruža učenicima znanja o strukturi i funkcijama kose i kože glave. Ovo 
znanje je neophodno za razumijevanje različitih fizerskih i dermatoloških problema i za pružanje 
adekvatnih tretmana klijentima. Učenici će učiti o strukturi kože i kose, uključujući kutikulu, korteks i 
medulu, te kako različiti tretmani utiču na ove slojeve. Izučiti će osnovnu strukturu i funkciju kože glave i 
njen odnos sa zdravljem kose, uključujući kako koža reaguje na različite fizerske tretmane i proizvode. 

 

PK3 – Oblasna struktura predmetnog 
kurikuluma 

A 
ANALIZA, PLANIRANJE I ORGANIZACIJA RADA 

 Srednje I 

Godine učenja i podučavanja predmeta: 1 

Oblast C: Zaštita zdravlja i životne okoline 

Higijena u frizerskom salonu je ključna za zdravlje i sigurnost klijenata i osoblja. Učenici će se upoznati sa 
standardima higijene u frizerskom salonu, s procedurama čišćenja, dezinfekcije i sterilizacije, te s 
propisima za upotrebu i skladištenje frizerskih preparata. Ova oblast daje učenicima osnovu za 
razumijevanje važnosti higijenskih pravila i postupaka i osposobljava ih za samostalno održavanje 
higijenskih standarda u svojim budućim radnim mjestima. Učenici će razumjeti kako higijena utiče na 
kvalitetu usluga i na zdravlje klijenata, te kako se pravilno ponašati u fizerskom salonu kako bi se izbjegle 
infekcije i zdravstveni problemi.  Učenici će biti upoznati sa zakonskim propisima koje frizerski salon mora 
osigurati kako bi se osigurala sigurnost klijenata i radnika. 

 

PK4 – Odgojno-obrazovni ishodi 



6 

Ishod učenja 

 

A.1. Analizira  evoluciju frizerskih 
tehnika i stilova kroz različite periode 
i kulture, prepoznajući uticaj 
historijskih događaja i društvenih 
promjena na friziranje, kao i ulogu i 
odgovornost srodnih zanimanja u 
industriji ljepote. 
 

 

A.2. Identifikuje zakonske regulative, 
higijenske standarde, kao i  izbor, 
upotrebu i održavanje frizerske 
opreme. 
 

 

 

A.3. Priprema radno mjesto, alat, 
pribor i materijal potreban za rad. 

 

Indikatori 
 
 

A.1.a. Opisuje ključne frizerske tehnike i stilove kroz različite 
historijske epohe i kulture. 

A.1.b. Analizira uticaj društvenih promjena na frizerske trendove. 
 
 
 
 
 
 
A.2.a. Objašnjava zakonske regulative i higijenske standarde koje 
frizerski salon treba ispunjavati. 
A.2.b. Objašnjava organizaciju frizerskog salona, uključujući 
raspored prostorija i funkcionalnost svake prostorije. 
A.2.c. Opisuje pravilnu upotrebu i održavanje različite frizerske 
opreme i pribora.  
 
 
 
A.3.a. Objašnjava način pripreme radnog mjesta za prijem korisnika 
usluga. 
A.3.b. Priprema alat i pribor za rad, u skladu sa sigurnosnim 
standardima. 
A.3.c. Objašnjava postupak pravilnog sortiranja i odlaganja alata i 
pribora nakon upotrebe. 

KLJUČNI SADRŽAJI 

Osnove frizerskih usluga, Poslovni kodeks, Mjere zaštite, Priprema korisnika usluga za rad, Alat i pribor za 
obavljanje frizerskih usluga, Materijal za obavljanje frizerskih usluga. 

PREPORUKE ZA OSTVARENJE ISHODA 

1.     Mogućnosti efikasnog učenja i poučavanja oblasti – metodičke smjernice 

Frizersko obrazovanje najviše profitira kad se učenici upuste u interaktivne radionice – upravo tamo mogu 
otkriti i isprobati razne tehnike i stilove kroz historijske primjere, koristeći fotografije ili kratke video isječke. 
Mali krugovi za diskusiju pomažu im da, bez previše formalnosti, razmotre kako društvene promjene utiču 
na mode u friziranju. Uz to, aktivnosti poput simulacija i role-playinga omogućavaju praktično učenje o 
pripremi radnog prostora i o pravilnoj upotrebi opreme, što pospješuje razvoj stvarnih vještina, ponekad 
čak i kroz ponavljanje ključnih ideja. 

2. Mogućnosti ostvarivanja međupredmetne povezanosti – međupredmetne korelacije 

Povezivanje frizerske obuke s drugim predmetima - historija i biologija, na primjer, otvaraju novi pogled na 
evoluciju stilova i na osnovne naučne principe očuvanja kose i kože. Učenici se mogu upustiti u proučavanje 
događaja koji su oblikovali trendove, dok im angažman na času engleskog jezika pomaže da se upoznaju sa 
stručnom terminologijom potrebnom za rad u profesionalnom okruženju. Sve to zajedno doprinosi 
bogatijem, spontanom, shvatanju teme. 
Praktična nastava se ističe radom sa stvarnim modelima, gdje učenici, kroz neposredno iskustvo, uče kako 
pripremiti radno mjesto, odabrati i održavati alat. Rad u frizerskim salonima ili laboratorijima omogućava 

im da isprobaju naučeno u pravim uslovima – ne samo da se pridržavaju zakonskih i higijenskih zahtjeva, 
nego i da se suoče s iznenadnim situacijama koje nećemo naići u teorijama. Ovakav pristup, pomaže u 
stvaranju ravnoteže između učenja i stvarne prakse. 

3. Mogućnosti odgojnog djelovanja i razvoja ključnih kompetencija – kompetencijski pristup 

Kroz kompetencijski pristup učenici imaju priliku da razviju bitne vještine – kreativnost, kritičko razmišljanje, 
ali i sposobnost rada u timu. Povratne informacije i samoprocjena tokom praktičnih aktivnosti ne samo da 
omogućavaju bolji uvid u vlastite jake strane, već i u slabosti, podstičući istovremeno laganu, ali iskrenu 
refleksiju. Grupni projekti i saradnja sa vršnjacima dodatno otvaraju prostor za učenje od drugih i za lični, a 
i profesionalni napredak, stvarajući ambijent koji se više osjeća kao neformalni dijalog nego strogo 
strukturirani proces. 

B 
OPERATIVNI POSLOVI 

Ishod učenja 

 

B.1. Analizira strukturu i funkcije kose 
i kože glave, uključujući uticaj 
različitih tretmana na njih. 

 

 

B.2. Primjenjuje dijagnostičke 
tehnike za procjenu stanja kose i 
vlasišta. 
 

 

 

 

B.3. Izrađuje odgovarajuće planove 
tretmana za kosu i vlasište na osnovu 
dijagnostičkih nalaza. 

Indikatori 
 
B.1.a. Opisuje strukturu kose i kože, uključujući kutikulu, korteks i 
medulu, kao i funkcije ovih slojeva. 
B.1.b. Razlikuje tipove kože i kose na osnovu njihovih fizičkih i 
hemijskih osobina. 
B.1.c. Prepoznaje kako različiti frizerski tretmani utiču na zdravlje 
kose i kože. 
 
B.2.a. Nabraja dijagnostičke metode za procjenu stanja kose i 
vlasišta, kao što su vizuelna inspekcija i palpacija. 
B.2.b. Objašnjava kako se koriste različite tehnike dijagnostikovanja 
stanja kose i vlasišta, uključujući vizuelne analize, palpaciju i 
korišćenje specijalizovanih instrumenata. 
B.2.c. Identifikuju problematična stanja kose i vlasišta. 

 
 
 
B.3.a. Predlaže frizerske tretmane na osnovu procjene stanja kose i 
vlasišta, uzimajući u obzir tip kože i potrebne usluge. 
B.3.b. Objašnjava uticaj specifičnih preparata za njegu kose i 
vlasišta, komentarišući njihov sadržaj i efekt. 
B.3.c. Razvijaju plan za njegu kose i vlasišta koji uključuje 
preporučene proizvode i usluge na osnovu dijagnostike. 

KLJUČNI SADRŽAJI 

Građa i funkcija kože i njenih derivata, Osnovne fizičke i hemijske osobine dlake, Osnovni uticaj frizerskih i 
kozmetičkih preparata na zdravlje kose i vlasišta, Osnovni preparati za pranje i njegu kose, Način osnovne 
njege kose i vlasišta, Dijagnosticiranje stanja kože, kose i vlasišta. 

PREPORUKE ZA OSTVARENJE ISHODA 

1. Mogućnosti efikasnog učenja i poučavanja oblasti – metodičke smjernice 

Preporučuje se organizacija praktičnih radionica tokom kojih učenici imaju mogućnost rada s uzorcima kose 
i kože, što im omogućava da primjene stečena znanja o strukturi i dijagnostici. Uključivanje multimedijalnih 
resursa, poput video tutorijala i prezentacija, može poboljšati razumjevanje uticaja različitih tretmana na 
zdravlje kose i kože. Učenici bi trebali biti angažovani u projektima koji omogućavaju istraživanje različitih 
tipova kose i kože te razvoj tretmana, a nastavnici bi trebalo da podstiču aktivnu interakciju i saradnju među 
učenicima tokom ovih aktivnosti. Takođe, bitno je redovno evaluirati napredak učenika kroz praktične 
zadatke kako bi se identifikovale oblasti za poboljšanje. Bitno je izbjegavati prekomjernu fokusiranost na 
teorijske aspekte bez praktične primjene, budući da to može umanjiti motivaciju učenika. Također, 
nastavnici bi trebali dati dovoljno prostora za prilagođavanje metoda učenja i poučavanja kako bi se 
uskladile s individualnim potrebama učenika i okruženjem u kojem se nastava odvija. 
 

2. Mogućnosti ostvarivanja međupredmetne povezanosti – međupredmetne korelacije 

Nastavnik treba da uspostave čestu integraciju sa predmetima kao što su biologija i hemija. U postupku 
nastave, istraživanje funkcija kože i kose sa naučnog aspekta može obogatiti razumijevanje učenika. 
Povezivanje sa predmetima poput hemije može pomoći učenicima da bolje razumiju hemijska svojstva vlasi 
i tretmana koji se koriste. Tokom praktične nastave, učenici mogu istraživati funkcije kože i kose, kao i 
hemijska svojstva proizvoda koje koriste. Eksperimentisanje sa različitim preparatima tokom praktičnih 
vježbi može im omogućiti da povežu naučne koncepte sa stvarnim frizerskim uslugama. 

3. Mogućnosti odgojnog djelovanja i razvoja ključnih kompetencija – kompetencijski pristup 

U okviru kompetencijskog pristupa, nastavnici treba da posvete pažnju razvoju ključnih kompetencija kod 
učenika kao što su kritičko mišljenje, kreativnost i saradničke vještine. Uvođenje povratnih informacija i 
mogućnosti samoprocjene tokom praktičnih aktivnosti može povećati učenikovu sposobnost refleksije i 
prepoznavanja vlastitih snaga i slabosti. Osim toga, pružanje prilika za kreativno izražavanje kroz praktične 
zadatke i grupne projekte može motivisati učenike da postanu aktivni učesnici u svom učenju. 

C 
ZAŠTITA ZDRAVLJA I ŽIVOTNE SREDINE 
Ishodi učenja 

C.1.  Prepoznaje bolesti 
derivata kože, kose i 
noktiju u cilju uspješnog 
pružanja profesionalnih 
usluga. 
 

C.2. Objašnjava osnovne 
patološke promjene kože 
i vlasišta.  
 

C.3. Sprovode mjere za 
siguran rad, poštujući 
tehničke i zakonske 
standarde u frizerskom 
salonu. 
 

Indikatori 
 
C.1.a. Opisuje osobine i klasifikaciju promjena na koži usljed kožnih 
oboljenja. 
C.1.b. Objašnjavaju bolesti lojnih i znojnih žlezda, kao i načine njihovog 
liječenja. 
C.1.c. Predlaže odgovarajuće tretmane za bolesti kose i noktiju. 
 
C.2.a. Opisuje osnovne patološke promjene kože. 
C.2.b. Klasifikuje patološke promjene vlasišta. 
 
 
C.3.a. Nabraja odgovarajuću uniformu i zaštitna sredstva neophodna za 
obavljanje radnih zadataka. 
C.3.b. Objašnjava uslove rada na radnom mjestu u skladu sa opštim mjerama 
zaštite na radu. 
C.3.c. Priprema radno mjesto, alat, pribor i materijal za rad, osiguravajući 
higijenske standarde i bezbijednost klijenata. 

KLJUČNI SADRŽAJI 

Higijenski standardi u frizerstvu, Pripremni radovi u frizerskom salonu, Sredstva i načini sterilizacije i 
dezinfekcije aparata u frizerskom salonu, Uticaj sredstava za dezinfekciju i sterilizaciju na zdravlje i 
okolinu, Promjene na koži i vlasištu.  

PREPORUKE ZA OSTVARENJE ISHODA 

1. Mogućnosti efikasnog učenja i poučavanja oblasti – metodičke smjernice 

Preporučuje se organizacija praktičnih radionica tokom kojih učenici uče o higijeni i zaštiti zdravlja, 
radeći sa sredstvima za dezinfekciju i sterilizaciju. Uključivanje studija slučaja i analiza stvarnih situacija 
mogu pomoći učenicima da razumiju protokole i standarde koje frizerski saloni moraju ispuniti. 
Korišćenje multimedijalnih izvora, kao što su video tutorijali i prezentacije, može obogatiti nastavu, 
pružajući jasne primjere i demostracije pravilnog postupanja. 

2. Mogućnosti ostvarivanja međupredmetne povezanosti – međupredmetne korelacije 

Integracija sa predmetima poput biologije može pomoći učenicima da razumiju fiziološke aspekte 
zdravlja kože i kose, dok učenje o hemijskim svojstvima preparata iz hemije može obogatiti njihovo 
znanje o sigurnosti i upotrebi sredstava za dezinfekciju. Povezivanje sa predmetima kao što e praktična 
nastava može doneti dodatne uvide o razvoju higijenskih standarda u frizerskoj industriji. 

3. Mogućnosti odgojnog djelovanja i razvoja ključnih kompetencija – kompetencijski pristup 

U okviru kompetencijskog pristupa, naglasak se stavlja na razvoj kritičkog mišljenja i saradničkih 
vještina. Učenici će tokom analize patoloških promjena razvijati sposobnost samoprocjene i refleksije o 
vlastitim znanjima i iskustvima. Kroz grupne projekte i praktične aktivnosti, učenici će poboljšati svoje 
komunikacijske vještine, jer će biti motivisani da izlažu svoje ideje i argumente u vidu diskusija, 
prezentacija i praktičnih demonstracija. 

Nastava predmeta Osnovi frizerstva i dijagnostike usmjerena je na razvijanje praktičnih vještina, teorijskog 
razumijevanja i sposobnosti primjene znanja u svakodnevnom frizerskom radu. Cilj nastave je osposobiti 
učenike da kroz praktičan rad, analizu i interpretaciju rezultata primijene frizerske tehnike i dijagnostiku u njezi 
kose i kože, te da razviju kritički pristup u procjeni stanja kose, odabiru odgovarajućih tretmana i tehnika. 

Nastava treba biti zasnovana na razvoju razumijevanja osnovnih frizerskih principa, tehničkih procedura i 
dijagnostičkih metoda. Učenicima se pruža prilika da kroz praktičan rad u frizerskom salonu razumiju osnovne 
frizerske postupke, kao što su šišanje, bojenje kose, friziranje i njega kose. Ako praktični rad nije moguć, 
nastava se može obogatiti videozapisima eksperimenata, simulacijama ili digitalnim alatima za vizualizaciju. 

Poseban naglasak treba biti na razumijevanju kako različite frizerske tehnike utiču na zdravlje kose i kože. 
Učenici trebaju shvatiti važnost pravilne dijagnostike stanja kose, što uključuje analizu njezinih tipova, 
oštećenja i zdravlja. Ove analize povezuju se sa primjenom odgovarajućih frizerskih tretmana, koji će omogućiti 
kvalitetnu njegu i održavanje zdravlja kose i vlasišta. 

Nastavnik treba učenicima pomoći u povezivanju praktičnih i teorijskih aspekata frizerskog rada kroz 
konkretne primjere i vođene analize, razvijajući sposobnost primjene tih saznanja u stvarnim situacijama. 

Nastava je usmjerena na razvoj kompetencija učenika za izvođenje osnovnih frizerskih postupaka, 
dijagnosticiranje stanja kose i kože. Učenici uče kako prepoznati tip kose i vlasišta, te kako koristiti 
odgovarajuće tretmane za njegu i obnavljanje kose. 

Učenici se podučavaju kako pravilno planirati frizerske postupke i kako koristiti alate i pribor u skladu s 
sigurnosnim i profesionalnim standardima. 

IKT alati značajno obogaćuju nastavu Osnova frizerstva i dijagnostike, posebno kada se radi o simulacijama 
frizerskih postupaka, analizi stanja kose i korištenju dijagnostičkih alata. Digitalni alati i softveri omogućuju 
učenicima da bolje razumiju dijagnostiku kose. 

Videozapisi, animacije i simulacije mogu pomoći u demonstraciji složenih frizerskih procedura koje se ne mogu 
realizirati u svakodnevnim uvjetima nastave, kao što su specijalizirani frizerski tretmani. Korištenje IKT-a 
omogućava učenicima da razviju svoje kreativne sposobnosti, dok istovremeno ne smije biti zamjena za 
praktičan rad s klijentima. 

Predmet Osnovi frizerstva i dijagnostike povezuje se s drugim disciplinama, kao što su biologija (njega kože i 
kose, fiziologija vlasišta), hemija (razumijevanje hemijskih reakcija u bojenju i tretmanima kose) i praktična 
nastava.  

Osim tehničkih vještina, učenici razvijaju i socijalne vještine kao što su komunikacija s klijentima, razumijevanje 
njihovih potreba i želja, te etičko ponašanje u radnom okruženju. 

 

 

 

PK5 – Učenje i podučavanje 

U okviru nastave predmeta Osnovi frizerstva i dijagnostike, vrednovanje učenika treba biti kontinuirano, kako 
bi se osigurao napredak u učenju i razumijevanju ključnih sadržaja. Ključno je prikupljanje informacija o 
učenicima prije, tokom i nakon procesa učenja, kako bi se omogućilo pravovremeno prilagođavanje nastavnih 
metoda i osigurala postizanje zacrtanih ciljeva. Vrednovanje se sastoji od nekoliko komponenti koje uključuju 
različite aspekte učenja, čime se omogućava holistička procjena učeničkih postignuća. 

 
Učenici trebaju pokazati osnovno razumijevanje frizerskih i dijagnostičkih metoda, uključujući osnovne tehnike 
njege kose, prepoznavanje stanja kose i vlasišta, kao i osnovne dijagnostičke procese. Vrednovanje ovog 
segmenta uključuje testove i kvizove koji obuhvataju teorijska znanja o frizerskim preparatima, bojenja kose, 
dijagnostici stanja kose, kao i sigurnosnim protokolima u frizerskoj praksi. 

Primjena frizerskih i dijagnostičkih koncepata se fokusira se na sposobnost učenika da primijene stečeno 
znanje u praktičnim situacijama, kao što su prepoznavanje tipova kose, odabir odgovarajućih preparata i 
tehnika, te izvođenje dijagnostičkih pregleda kose i vlasišta. U ovom segmentu vrednovanje se temelji na 
praktičnim zadacima, kao što su bojenje, oblikovanje kose i izrada dijagnostičkih analiza stanja kose, te 
razmjenu rezultata sa grupom. 

 
Učenici treba da pokažu sposobnost pravilnog rukovanja frizerskim alatima (makaze, češljevi, sušila, uvijači) i 
pripravcima (boje za kosu, tretmani, preparati za njegu). Vrednovanje se može provesti kroz obavljanje 
konkretnih zadataka, uz nadzor nastavnika, koji procjenjuje preciznost i sigurnost prilikom upotrebe alata i 
preparata uz postavljen kriterij ocjenjivanja, bilo da je formativno ili sumativno.  

Vrednovanje treba biti jasno i precizno definisano, usmjereno na razvoj učenika i zasnovano na mjerljivim 
kriterijima, koji su učenicima prethodno objašnjeni. Povratne informacije treba koristiti kao alat za 
unapređenje učeničkog procesa. 

Tehnike vrednovanja: 

Pismeno i usmeno provjeravanje znanja: Testovi, kvizovi, pismeni zadaci i diskusije o teorijskim osnovama 
frizerskih i dijagnostičkih tehnika, uključujući prepoznavanje vrsta kose, njihovu njegu i dijagnostiku. 

Praktičan rad i laboratorijski zadaci: Vrednovanje rada u frizerskim salonima ili laboratorijima kroz obavljanje 
zadataka poput bojenja, oblikovanja frizura, pregleda kose i vlasišta, te primjene odgovarajućih tretmana. 
Vrednovanje uključuje analizu rezultata rada i izvedbu zadatka prema zadanim kriterijima (preciznost, 
sigurnost, estetika, efikasnost). 

Projektni zadaci i grupni rad: Istraživački zadaci u kojima učenici analiziraju slučajeve iz prakse, provode 
dijagnostičke postupke, savjetuju klijente i primjenjuju odgovarajuće frizerske tretmane. Grupa može raditi na 
stvaranju portfolija ili organiziranju frizerskog događanja. 

Portfolio i dnevnik učenja: Praćenje napretka učenika kroz bilježenje postupaka, rezultata, refleksija i 
samoprocjena učenika, koji odražavaju njihove vještine i razumijevanje stečenog znanja. 

PK6 – Vrednovanje u predmetnom kurikulumu 


